
      XIX ғасырда қазақ 
халқының тұрмысында 
анағұрлым кең 
тараған Музыкалық аспап 
екі ішекті домбыра болатын. 
Егер бұрынғы заманда көне 
аспаптар əн, жыр, ертегі-
аңыздарды сүйемелдеу үшін 
ғана қолданылған болса, енді 
домбыра жеке шығарма 
орындауға арналып, күрделі 
аспаптардың қатарына 
қосылды.



   Əр түрлі ескерткіштерге, сондай-ақ 
этнографтардың жазып қалдырған 
еңбектеріне жүгінсек, домбыра жəне 
өзге халықтардың осы тектес аспаптары
 тіпті сонау орта ғасырларда белгілі 
болған екен. Мысалы, Əбу Насыр 
əл-Фарабидің еңбектерінен тамбур 
аспабы жайында оқимыз.
                                                  Өзбектердің домбыраға өте ұқсас                           
                                                 екі ішекті дутары алғаш рет əл-       
                                                 Хусейнидің «Музыкалық канон» 
                                                 деген трактатында ауызға                                    
                                                 алынды. Қазақтың халық аспабы 
                                                домбыра XIV ғасыр жазбаларында 
                                                кездеседі. Оның бастағы түрі мен 
                                               құрылысы қазақтың домбырасынан 
                                              аумайды, осындай аспап аттарының 
                                               ұқсастығы да олардың түпкі шығу    
                                              тегі бір екекін көрсетсе керек.



Қазақстанның батыс аудандарында домбыра 
тартудың өзгелерге ұқсамайтын бөлек 

дəстүрі қалыптасқанын айту керек. Батыс 
аудандардағы домбыраның негізгі 

өзгешелігі, көлемі үлкен болып келеді, 
сондай-ақ шанағы сопақ, мойны жіңішке, 
перне саны көбірек. Сондықтан мұндай 

домбыраны тартқанда қолданылатын 
техникалық, тəсілдерді шанағы жалпақ 

домбыраға қолдану қиын, өйткені бұл соңғы 
домбыраның мойны едəуір енді жəне ондағы 

перне де аз.



Өткен жүз жылдықта ұлы халық 
композиторы Құрманғазымен бірге Дəулеткер
ей, Тəттімбет, Сейтек, Байсерке, Қазанғап сек

ілді саңлақ күйшілер дүйім жұртты аузына 
қаратқан еді. Бұлар бармағынан бал тамған 

майталман домбырашы болуымен бірге нелер 
бір ғажап күй де шығарған шын мəніндегі 

өнер иелері-тін. Солардың арқасында 
домбырада тартылатын күйлердің музыкалық 

формасы үздіксіз жетілдіріле түскен-ді. 
Домбыраның техникалық мүмкіндіктері 

артқан сайын домбыра тарту өнері де едəуір 
өрге басып, байи түсті.



ДОМБЫРАНЫҢ ТҮРЛЕРІ

       Қазақ даласының əр өңірінде 
кездесетін домбыралар жергілікті 
жер жағдайына, тұрмыс-салты мен 
дəстүріне, əн, жыр, күй мектебі мен 
əр өнерпаздың орындаушылық 
мəнеріне, аспапшы шеберлердің 
ісмерлігіне байланысты əртүрлі 
пішімде дамытылып, өзгеріп 
отырған.



     Əн, жыр айтуға арналған домбыраның пернелері 
8 – 9, əрі кеткенде 14 – 15-ке жетсе, күй домбырасына
 20-дан астам перне тағылады. Олардың құлақ бұрауы да 
қажетіне қарай (кварта, квинта) өзгертіледі. Домбыра, 
негізінен, екі ішекті жəне кейде үш ішекті болып келеді.
 Домбыра тартуда қағыстардың түрлері өте көп. Мысалы, 
«сермеп ойнау», «іліп қағу», «шертіп ойнау», т.б.



   Қазіргі кезде домбыраның 20-дан астам түрлері бар. Олардың ішінде
əн мен күй домбырасы

торсық
тұмар
кең шанақты (екі нұсқасы)
балдырған
балашық
шіңкілдек
аша
үш ішекті
қуыс мойын
шертер
оркестр домбыралары
қоңыр дауысты (альт)
жіңішке дауысты (прима)
ащы дауысты (секунда)
бас домбыралар (екі нұсқасы) [1]





   Сондай-ақ, оның көптеген қосымша бөлшектері бар (тиек, кемер 
ағаш, тұжым ағаш, бастырма, ойық, қалқа, түйме, өрнек, желкелік). 
Домбыра тиегі үш түрлі болады (шайтан тиек, негізгі тиек, табалдырық 
тиек).
   Домбыра дыбыс өткізгіштігі жоғары қарағай, дыбыс жаңғырту 
қасиеті бар тұт, қатты жынысты үйеңкі, емен секілді киелі ағаштардан, 
негізінен, екі түрлі əдіспен – құралып немесе ойылып (шауып) 
жасалады. Құрама домбыралардың шанағы жұқа тілшелерден құралып 
жасалса, бітеу домбыра тұтас ағаштан ойылады.



       Домбыра аспабы халықтық кəсіби 
өнердің туып-қалыптасуына, 
өркендеуіне негіз болған. 
Байжігіт, Құрманғазы, Дəулеткерей, Тəт
тімбет, Сейтек, Қазанғап, Сүгір, Тоқа, т.
б. даңқты күйшілердің төкпе, шертпе 
күй дəстүрлерінің тууы, дамуы осы 
Домбыра аспабымен тікелей 
байланысты. Олардың дəстүрін, 
мұрасын бүгінгі күнге жеткізгенДина 
Нұрпейісова, Ə. Хасенов, Науша 
Қашағанов, Махамбет 
Бөкейхановтар, Төлеген Момбеков, М. 
Хамзин, Қ. Жантілеуов, С. 
Балмағамбетов, Л. Мұхитов, т.б. сияқты 
домбырашылар болса, қазіргі 
майталман орындаушылар – Қаршыға 
Ахмедияров, У. Бекенов, Р. Ғабдиев, С. 
Шəкіратов, Б. Ысқақов, Бекболат 
Тілеуханов, Айгүл Үлкенбаева, А. 
Райымбергенов, т.б.



         ДОМБЫРАНЫҢ ДАМУЫ
  Домбыра аспабының дəстүрлі үлгілерін, халықтық дəстүрдегі перне 
байлау, домбыра баптау, күй ойнау, домбыра жасау жөнінде зерттеулерді 
Б. Сарыбаев, Б. Орымбеков, Т. Əсемқұлов, А. Сейдімбек, Д. Шоқпарұлы, т.
б. еңбектерінен кездестіреміз. Домбыра құрылымдық, сапалық 
дəрежесінің кемел деңгейге жетуі барысында бүгінге дейін бірнеше 
сатыдан өтті:

❖1932 – 1934 жылдары домбыра аспабын жетілдіру бағытында белгілі 
аспапшы шеберлер Қ.Қасымов, А.Ермеков, ағайынды И. жəне Б.
Романенколар, Қ.Оңалбаев, т.б. еңбек етсе,

❖оны 1960 – 1970 жылдары Ə.Аухадиев, О.Бейсенбекұлы жалғастырды.
❖1934 жылы Халық аспаптар оркестрінің (Қазақ мемлекеттік халық 

аспаптар оркестрі) құрылуымен байланысты 
домбыраның прима, альт, тенор,бас, контрабассияқты түрлері дүниеге 
келді.

❖1990 – 2000 жылдары аспап жасаушы-қолөнерші шеберлердің 
республикалық «Үкілі домбыра» сайыстары өткізіліп, соның   
 ықпалымен домбыра аспабы жаңаша зерттеу, даму, жетілу бағытына  
    бет түзеді.



Шоқпарұлы, С.Ділманов, Ж.Тұрдығұлов, С.Кенжеғараев, т.б. домбыра 
жасаушы шеберлер шоғыры пайда болды. Олар дамытып, жетілдіріп 

жасаған домбыралар сырт нұсқаларына, бөлшектері мен ішек 
сандарына, дыбыс ерекшеліктеріне, дыбыс ауқымына жəне басқа да 
қосымша ерекшеліктеріне қарай «үш ішекті», «кең шанақты», «қуыс 
мойын», «бүктемелі», «желбезекті», «тұмар», «қос шанақты» немесе 
«қос мойын», «үшем», т.б. деп аталып, халықтық-аспаптық музыка 
дəстүрін байыта түсуде. Домбыра тектес аспаптар Орта Азиядағы 
түркі халықтарының барлығында дерлік бар. Мысалы, башқұртта 

«думбыра», қырғыздарда «қол қомуз», түріктерде «саз», «уд».



     
     Домбырада шетелдік шығармаларды орындау

   Домбыра сияқты екі ішекті музыкалық аспаптың мүмкіндігі зор. 
Солардың бірі домбырада шетелдік шығармаларды орындау болып 
табылады. Паганинидің төрт ішектіскрипкасында үлкен қиындықпен 
немесе басқа да əйгілі шетел композиторларының шығармалары, 
қазақтың киелі домбырасында оңай жəне əсем ойналады. Бұл қасиет 
əрбір музыкалық аспаптың үніне салына алмайды.   
   Мысалы: Моцарттың “Түрік маршы” өте күрделі əрі жоғары темппен 
орындалатын шығармалардың бірі. Оның барлықвариациясын күй-
сандықпен ойнап шығу тек қана нағыз шебер адамдардың қолынан 
келеді. Алайда, қазақтың домбырасында осы іспеттес вариациялар аса 
қиындық туғызбайды. Осыдан, қазақ ұлтының қос ішекті домбырасында 
дəстүрлі қазақ композиторларының шығармаларымен қоса, шетелдік 
шығармаларды асқан шеберлікпен əсем орындауға болады. Бұның өзі 
домбыраның ерекшелігінің бір дəлелі.

